
కాంగ్రెస్ ప్రభుత్వం సీఎం రిలీఫ్ ఫండ్ లో కూడా కోతలను విధించడం బాధాకరం

	 ఇప్పటికే  రెండు, 
మూడు సార్లు  తడిసిన 
ధాన్యం

	 చిరిగిన 
గోనెసంచులతో 
అవస్థలు

	 20 రోజులుగా ఐకేపి 
సెంటర్లలో రైతన్నల 
పడిగాపులు

సిద్ధిపేట టౌన్, మే 17 (ది సిద్ధిపేట టైమ్స్): 

రోజులు గడుస్తున్నా ఐకేపి సెంటర్లలో ఇంకా 
ధాన్యం బస్తాలు అలాగే ఉండిపోతున్నాయి. ఐకేపి 
సెంటర్ నుంచి తమ ధాన్యం ఎప్పుడు కొనుగోలు 
అవుతుందో అని అన్నదాతలు కళ్ళల్లో  వత్తులు 
వేసుకొని ఎదురుచూస్తున్నారు. దీనికి తోడు 
ఏ క్షణాన అకాల వర్షా లు పడతాయో ఎప్పుడు 
తమ ధాన్యం తడిసిపోతుందో అన్న ఆందోళన 
రైతులకు కంటిమీద కునుకు లేకుండా చేస్తు -
న్నది. ఏ గ్రామంలో చూసినా ఐకేపి సెంటర్లలో 
నిల్వ ఉన్న ధాన్యం బస్తాలే దర్శనమిస్తున్నాయి. 
సిద్ధిపేట జిల్లా  మంత్రి పొన్నం ప్రభాకర్, కలెక్టర్ 
మను చౌదరి రైతులకు ఎలాంటి ఇబ్బందులు తలె -
త్తకుండా  వెంట వెంటనే ధాన్యాన్ని కొనుగోలు చేసి 
తరలించాలని ఆదేశాలిచ్చినా సంబంధిత ఐకేపి 

నిర్వహకులు మాత్రం ఆ విషయంలో అంతగా 
శ్రద్ధ చూపడం లేదు. ప్రతి గ్రామంలో ఒక రోజుకు 
అతికష్టం మీద ఒకటి లేదా రెండు లారీల ధాన్యం 
మాత్రమే తరలుతున్నది. అయితే రోహిణి కార్తె 
సమీపించడంతో ప్రతి అన్నదాత గుండెల్లో  రైళ్లు  
పరిగెడుతున్నాయి. ఒక్కొక్క రైతు తమ ధాన్యాన్ని 
ఐకేపి సెంటర్ కు చేర్చి ఇప్పటికి దాదాపు 20 
రోజులైనా ధాన్యం కొనుగోలుకు ముందొచ్చే వారే 
లేరని రైతులు ఆవేదన వ్యక్తం చేస్తున్నారు. గోనె 
సంచుల కోసం అనేక ప్రయత్నాలు కొనసాగుతు -
న్నాయి. ఒక్కొక్కరికి సంచులను పంపిణీ చేయ -
డానికి ఐదారు రోజుల సమయం వేచి చూడాల్సి 
వస్తున్నది. ఇందులో పైరవీ, పలుకుబడి ఉన్నవా-
రికి ఐకేపి నిర్వహకులు ప్రాధాన్యతనిస్తున్నారు. 
ఐకేపి సెంటర్ నిర్వహకులు ఇచ్చే గోనెసంచులు  
చిరిగిపోయి ఉండడం వల్ల ధాన్యాన్ని నింపడం 
రైతులకు కష్టతరమవుతున్నది. గన్ని బ్యాగులు 
మంచివి మాత్రమే సరఫరా చేయాలని సంబంధిత 
అధికారులు ఆదేశాలు జారీ చేసినా నిర్వహకులు 

ఏమాత్రం పట్టించుకోవడం లేదన్న విమర్శలు వి -
నిపిస్తున్నాయి. వీటికి తోడు అప్పుడప్పుడు వాతా -
వరణ శాఖ హెచ్చరికల నేపథ్యంలో అన్నదాతల 
గుండెల్లో  గుబులు మొదలవుతున్నది. ఇప్పటికే 
రెండుసార్లు  వర్షా లకు తడిసి ముద్దయిన ధాన్యాన్ని 
కష్టపడి ఎండబెట్టి, ఆరబెట్టి, నష్టపోయి ప్రయాస -
లకు ఓర్చి మళ్లీ ధాన్యాన్ని ఎండబెట్టా రు. ఒకవేళ 
మళ్లీ వర్షం పడితే తమ పరిస్థితి ఏంటన్న ప్రశ్న ప్రతీ 
రైతు మనసులో మెదులుతున్నది. ప్రతి గ్రామంలో 
ఐకేపి సెంటర్లలో ఇప్పటికే వేల బస్తాల ధాన్యం 
సంచుల్లో  నింపి రవాణాకు సిద్ధంగా ఉంది. అయి -
నప్పటికీ ఐకేపి సెంటర్ నిర్వహకులు మాత్రం 
నిమ్మకు నీరెత్తినట్టు  వ్యవహరిస్తున్నారు. రంధ్రాలు 
పడ్డ గన్ని సంచులను రైతులకు అందించడం వల్ల 
అనేక ఇబ్బందులు పడాల్సి వస్తున్నది. చిరిగిన 
గోనె సంచుల్లో  ధాన్యాన్ని ఎలా నింపమంటారని 
రైతులు ఐకేపీ నిర్వహకులను అడిగితే మమ్మల్ని 
ఏం చేయమంటారు.. అక్కడి నుంచే ఇలా వస్తు -
న్నాయి... మేమేం తయారు చేస్తున్నామా.. అనే 

నిర్లక్ష్యం సమాధానం వినపడుతున్నది. ఇప్పటి -
కైనా రైతుల పరిస్థితిని అర్థం చేసుకొని రోహిణి 
కార్తెకు ముందే నిల్వఉన్న ధాన్యం బస్తాలను అవ -
సరమైతే ఇప్పుడున్న కూలీల సంఖ్యను, లారీల 
సంఖ్యను పెంచైనా సరే ధాన్యాన్ని సకాలంలో 
కొనుగోలు చేయాలని రైతన్నలు ప్రభుత్వాన్ని  
వేడుకుంటున్నారు.

ఐకేపి సెంటర్ల లోఐకేపి సెంటర్ల లో
అన్నదాతల అవస్థ లుఅన్నదాతల అవస్థ లు

వడ్ల కొనుగోలులో జాప్యం 
తడిసిన ధాన్యం కొంటామని 
భరోసా ఇవ్వండి: హరీశ్ రావు
 ధాన్యం కొనుగోళ్లలో జాప్యం జరగడంతో 
వర్షా నికి పంట తడిసి ముద్ద అవుతున్నదని 
మాజీ మంత్రి హరీశ్ రావు తెలిపారు. రా -
ష్ట్రంలో ఏ కొనుగోలు కేంద్రం వద్ద చూసినా 
తడిసిన ధాన్యంతో రైతులు ఇబ్బందులు 
పడుతున్నారని ప్రభుత్వంపై ఆయన మండి-
పడ్డా రు. ఈ మేరకు 'ఎక్స్'లో ఆయన పోస్ట్ 
పెట్టా రు. తడిసిన ప్రతి గింజను కొనుగోలు 
చేస్తామని రైతులకు భరోసా ఇవ్వాలని, 
కొనుగోళ్ళు వేగంగా జరిపి రైతుల ఖాతాల్లో  
డబ్బులు జమ చేయాలని రాష్ట్ర ప్రభుత్వాన్ని 
డిమాండ్ చేశారు.పోలీసు పహారా మధ్య, 
కమాండ్ కంట్రోల్ సెంటర్ నుంచి సమీక్ష-
లు చేసే సీఎం రేవంత్ రెడ్డి ఇకనైనా కండ్లు  
తెరవాలని అన్నారు. కొనుగోలు కేంద్రాల వద్ద 
వర్షం కారణంగా తడిసిన ధాన్యం ఫొటోలు, 
వీడియోలను జతచేసి పోస్టు  చేశారు.

జిల్లా  కలెక్టర్ మనుచౌదరి
సిద్ధిపేట టౌన్, మే 17 (ది సిద్ధిపేట టైమ్స్): 
సిద్ధిపేట ప్రభుత్వ బాలికల ఉన్నత పాఠశాలలో 
నిర్వహిస్తున్న ఉపాధ్యాయుల వృత్యంతర శిక్షణ శి-
బిరాన్ని జిల్లా  కలెక్టర్ ఎం. మనుచౌదరి శనివారం 
సందర్శించారు. ఈ సందర్భంగా కలెక్టర్ మాట్లా -
డుతూ టీచర్లు  బలోపేతం అయితే విద్యార్థు లు 
కూడా అదే స్థా యిలో రాణిస్తారని అన్నారు. ప్రభు-
త్వం చేపట్టిన శిక్షణలోని ప్రతి అంశాన్ని ఉపాధ్యా -
యులు శ్రద్ధతో అనుసరించి పాఠశాలల్లో  అమలు 
చేయాలని సూచించారు. ఆంగ్ల ఉపాధ్యాయులు 
గ్రామర్, స్పోకెన్ ఇంగ్లీష్ పై దృష్టి పెట్టి విద్యార్థు -
లను స్వీయ పాఠకులుగా తీర్చిదిద్దా లన్నారు. 
గణిత ఉపాధ్యాయులు లాజికల్ మాథ్స్ మీద 

ఫోకస్ చేసి, గ్రామీణ విద్యార్థుల్లో   నైపుణ్యం పెం-
పొందించేలా శిక్షణ తీసుకోవాలని సూచించారు. 
శిక్షణ అనంతరం ఇంపాక్ట్ స్టడీ నిర్వహించి 
తదుపరి శిక్షణల్లో  మరింత నైపుణ్యాన్ని సాధిం-
చాలని ఆయన పేర్కొన్నారు.ఈ కార్యక్రమంలో 
డీఈఓ శ్రీనివాస్ రెడ్డి ఇతర అధికారులతో కలిసి 
 పాల్గొ న్నారు.

శిక్షణతో నైపుణ్యానికి మెరుగు

గజ్వేల్, మే17 (ది సిద్ధిపేట టైమ్స్) : రామ-
నామమే శాశ్వతమని ప్రతి ఒక్కరూ రామ 
నామాన్ని లిఖించాలని శ్రీరామకోటి భక్తసమా-
జం వ్యవస్థా పక, అధ్యక్షులు, భక్తిరత్న జాతీయ 
అవార్డు  గ్రహీత రామకోటి రామరాజు అన్నారు. 
శనివారం ప్రజ్ఞా పూర్ లోని పార్థివేశ్వర స్వామి 
దేవాలయంలో భద్రాచల రామయ్య ముత్యాల 
తలంబ్రాల విశిష్టత, వాటి పవిత్రత తెలియజేసి 
హనుమాన్ స్వాములకు అందజేశారు. ఈ 
సందర్బంగా మాట్లా డుతూ రామనామ స్మరణ 
చేస్తే ఆనందం లభిస్తుందన్నారు. ఆ నామంలో 
ఉన్న మంత్రశక్తి మనలో దుఃఖాల్ని సమూలంగా 

నాశనం చేసి ఆనందాన్ని ఇస్తుందన్నారు. ప్రతి 
ఒక్కరూ రామ నామాన్ని లిఖించి తరించాల-
న్నారు. ఈ కార్యక్రమంలో మెతుకు నర్సింలు, 
గుంటుకు శ్రీను, లక్ష్మణ్, ప్రసాద్, భక్తులు 
 పాల్గొ న్నారు.

గజ్వేల్, మే 17 (ది సిద్ధిపేట 
టైమ్స్) : గజ్వేల్ లోని ఎమ్మెల్యే 
క్యాంపు కార్యాలయంలో మాజీ 
ముఖ్యమంత్రి కల్వకుంట చం-
ద్రశేఖర రావు సహకారంతో 
మంజూరైన సీఎం రిలీఫ్ ఫండ్ 
చెక్కులను గజ్వేల్ నియోజకవర్గ 
బిఆర్ఎస్ పార్టీ ఇంచార్జ్ వంటేరు ప్రతాప్ రెడ్డి 47 మంది లబ్ధిదారులకు అందజేశారు. ఈ సందర్భంగా 
ఆయన మాట్లా డుతూ.. ముఖ్యమంత్రి సహాయ నిధిని ప్రైవేట్ ఆసుపత్రులలో చికిత్స పొందుతున్న వారు సద్వి -
నియోగం చేసుకోవాలని చెప్పారు. కేసీఆర్ ప్రభుత్వంలో లక్షల మందికి ముఖ్యమంత్రి సహాయనిధి ద్వారా 
ఆదుకున్నారని తెలిపారు. ప్రైవేట్ ఆస్పత్రులలో చికిత్స కోసం ప్రజలు బయట నుండి అప్పులు చేసి వైద్యాన్ని 
చేయించుకుంటున్నారని, కేసీఆర్ ప్రభుత్వం సీఎంఆర్ఎఫ్ చెక్కుల మంజూరులో గరిష్ట మొత్తాన్ని ఇచ్చేదని 
గుర్తు చేశారు. ప్రస్తుత కాంగ్రెస్ ప్రభుత్వం సీఎం రిలీఫ్ ఫండ్ మంజూరులో కూడా కోతలను విధించడం, 
తక్కువ మొత్తాన్ని మంజూరు చేయడం బాధాకరమన్నారు. గజ్వేల్ కు చెందిన గుంటుకు బాలకృష్ణ ప్రైవేట్ 
ఆస్పత్రిలో చికిత్సకు దాదాపు రూ. 47 లక్షలు ఖర్చు పెట్టా రన్నారు. రూ. 47 లక్షల బిల్లును  సీఎంఆర్ఎఫ్ కు 
అప్లై చేస్తే రూ. 60 వేలు కాంగ్రెస్ ప్రభుత్వం మంజూరు చేయడం దారుణం అన్నారు. ఇప్పటికైనా కాంగ్రెస్ 
ప్రభుత్వం ఆలోచించి సీఎం రిలీఫ్ ఫండ్ నిధులను పెంచి గరిష్ట మొత్తం మంజూరు చేసి ఆదుకోవాలని 
కోరారు. ఈ కార్యక్రమంలో గజ్వేల్ మాజీ మున్సిపల్ ఛైర్మన్ ఎన్ సి రాజమౌళి, మండల పార్టీ అధ్యక్షుడు 
బెండ మధు, పట్టణ అధ్యక్షుడు నవాజ్ మీరా, వర్గల్ ఎంపీపీ లతా రమేష్ గౌడ్, కౌన్సిలర్లు  ఉప్పల మెట్టయ్య, 
మరికంటి కనకయ్య, గుంటుకు రాజు, రహీం, హైదర్ పటేల్, ఉపేందర్ రెడ్డి, కిరణ్ గౌడ్, ఉమర్, అహ్మద్, 
అబ్దు ల్, రాజు, కరీం లబ్ధిదారులు తదితరులు పాల్గొ న్నారు.

రాష్ట్ర  అధ్యక్షులు కొండ దేవయ్య
సిద్ధిపేట, మే 17(ది సిద్ధిపేట టైమ్స్): 
మున్నూరు కాపుల అభివృద్ధి లక్ష్యంగా 
మున్నూరు కాపు సంక్షేమ సంఘం పని-
చేస్తున్నదని ఆ సంఘం రాష్ట్ర అధ్యక్షుడు 
కొండ దేవయ్య అన్నారు. సిద్ధిపేట ప్రెస్ 
క్లబ్ లో నిర్వహించిన మీడియా సమా-
వేశంలో మున్నూరు కాపు సంఘం 
రాష్ట్ర నేత పాల సాయిరాం తో కలిసి 
మాట్లా డారు. త్వరలో మున్నూరు కాపు సంక్షేమ సంఘం రాష్ట్ర ఎన్నికలు నిర్వహిస్తున్నామని తెలిపారు. 
ప్రతి నియోజకవర్గంలో ఒక పోలింగ్ బూత్ ఏర్పాటు చేసి ఎన్నికలు చేపడతామన్నారు. అయితే అన్ని గ్రామ 
మున్నూరు కాపు సంఘాల అధ్యక్ష కార్యదర్శులకు ఇందులో ఓటు హక్కు కల్పించామని తెలిపారు. ఎన్నికల్లో  
జిల్లా  వ్యాప్తంగా ఉన్న అన్ని మున్నూరు కాపు సంఘాల అధ్యక్ష కార్యదర్శులు పాల్గొ నాలని పిలుపునిచ్చారు. 
ఈ మీడియా సమావేశంలో  స్టేట్ ఆర్గనైజింగ్ సెక్రటరీ అల్లం ఎల్లం, పట్టణ అధ్యక్షుడు ఆకుల బాలయ్య, 
కోశాధికారి ఆకుల రాజయ్య, కాసర్ల మురళీ, కోశెట్టి పాండు పటేల్ పాల్గొ న్నారు.

సీఎం రేవంత్ రెడ్డి 
హైదరాబాద్, మే17(ది సిద్ధిపేట టైమ్స్) : రాష్ట్రం-
లోని కోటి మంది మహిళలకు ఒక యూనిక్ ఐడీ 
కార్డు  ఇస్తామని సీఎం రేవంత్ రెడ్డి ప్రకటించారు. 
మహిళల ఆరోగ్యం నుంచి సంపాదన వరకు 
వివరాలన్నీ యూనిక్ ఐడీకార్డు లోనే ఉండేలా 
రూపొందిస్తామని కీలక ప్రకటన చేశారు. మిస్‌ 
వరల్డ్‌  కంటెస్టెంట్లు  ఈనెల 21న ఇందిరా మహిళ 
స్టా ళ్లను సందర్శిస్తారని చెప్పారు. శనివారం 
జుబ్లీహిల్స్‌లో వీ హబ్‌ ఉమెన్‌ యాక్సిలరేషన్‌ కా -
ర్యక్రమాన్ని ఆయన ప్రారంభించారు. అనంతరం 
అక్కడి స్టా ళ్లను పరిశీలించారు. ఈ సందర్భంగా 
సీఎం మాట్లా డారు. రాష్ట్రంలో కోటి మంది మహి -
ళలను కోటీశ్వరులను చేయాలనేదే తమ లక్ష్యమ-
న్నారు. తెలంగాణ 1 ట్రిలియన్‌ డాలర్ల ఎకానమీకి 
చేరుకోవాలంటే మహిళలు కోటీశ్వరులు కావాలని 
ఆకాంక్షించారు. మహిళా శక్తి ఎలా ఉంటుందో 
ఇందిరా గాంధీ ప్రపంచానికి చూపించారని గుర్తు -
చేశారు. మహిళలే దేశానికి ఆదర్శం అని చెప్పారు. 
తెలంగాణ మహిళలకు తప్పకుండా అండగా నిల-
బడతామన్న సీఎం వారిని ఆర్థికంగా ఎదగాలని 

పిలుపునిచ్చారు. కార్పొరేట్ కంపెనీలకు డబ్బులు 
ఇస్తే తీసుకొని దేశం విడిచి పారిపోతున్నారని ఆరో -
పించారు. అందుకే ప్రభుత్వం కూడా ఆడబిడ్డలను 
ప్రొత్సహించాలనే లక్ష్యంతోనే ముందుకు వెళ్తుంద-
న్నారు. ఆడబిడ్డలు ఆర్థికంగా నిలదొక్కకుంటేనే.. 
కుటుంబాలు బావుంటాయని చెప్పారు. ఇప్పటికే 
వెయ్యి మెగావాట్ల సోలార్ విద్యుత్ ఉత్పత్తి వ్యాపా-
రాన్ని మహిళలకు అప్పగించినట్లు  వివరించారు. 
మహిళలు సమర్ధవంతంగా నిర్వహిస్తే అవసరమై -
తే మరో వెయ్యి మెగావాట్ల సోలార్ విద్యుత్ ఉత్పత్తి 
వ్యాపారాన్ని అందించేందుకు సిద్ధంగా ఉన్నామని 
సీఎం ప్రకటించారు. స్వయం సహాయక సంఘాల 
మహిళలు ఉత్పత్తి చేసిన వాటినే రాష్ట్రా నికి వచ్చే 
అతిథులకు బహుమతులు అందిస్తున్నామన్నారు.

మహిళలకు యూనిక్ ఐడీ కార్డు లు

సీఎంఆర్ఎఫ్ చెక్కులు పంపిణీ
గజ్వేల్ బిఆర్ఎస్ ఇంఛార్జ్ వంటేరు ప్రతాప్ రెడ్డి

సిద్ధిపేట, మే17(ది సిద్ధిపేట టైమ్స్): సిద్ధిపేట 
జిల్లా  ములుగు, వర్గల్ మండలాల్లో  శనివారం 
టీజిఐఐసి ఈడి నిఖిల్ చక్రవర్తి పర్యటించారు. 
వర్గల్, ములుగు మండలాల్లో ని ములుగు, పీర్లప -
ల్లి, కొత్తూరు, వర్గల్, తునికి బొల్లా రం గ్రామాల్లో  
ఇండస్ట్రియల్ పార్క్ ఏర్పాటు కోసం స్థలాలను 
పరిశీలించారు. సుమారు వెయ్యి ఎకరాల్లో  ఇం-
డస్ట్రియల్ పార్క్ ఏర్పాటు చేయడానికి సన్నాహా-
లు చేస్తున్నట్లు  టీజిఐఐసి ఈడి నిఖిల్ చక్రవర్తి 
తెలిపారు. ఇండస్ట్రియల్ పార్క్ ఏర్పాటు కోసం 
ఇప్పటి వరకు సేకరించిన భూమి వివరాలు, 
ఇంకా సేకరించాల్సిన భూమి ఎంత, సేకరించిన 
భూములకు సంబంధించి ఏమైనా వివాదాలు 
ఉన్నాయా అని ఈడీ జిల్లా  ఉన్నతాధికారులను 
క్షుణ్ణంగా అడిగి తెలుసుకున్నారు. ఈ కార్యక్ర -

మంలో ఈడి నిఖిల్ చక్రవర్తితో పాటు సిద్ధిపేట 
అడిషనల్ కలెక్టర్ రెవిన్యూ అబ్దు ల్ హమీద్, 
జీడిమెట్ల జోనల్ మేనేజర్ అనురాధ, టీజిఐఐసి 
డీజిఎంలు రామ్ దేవ్, నాగరాజు, స్థా నిక రెవెన్యూ 
అధికారులు పాల్గొ న్నారు

ఇండస్ట్రి యల్ పార్క్ కోసం స్థలపరీశీలన
సిద్ధిపేట జిల్లా లో టీజీఐఐసి ఈడి పర్యటన

హనుమాన్ స్వాములకు
భద్రాచల తలంబ్రాలు

త్వరలో మున్నూరు కాపు సంఘం ఎన్నికలు

చేర్యాల, మే17(ది సిద్ధిపేట టైమ్స్) : చేర్యాల 
ఆది ఆంజనేయ స్వామి ఆలయ ప్రాంగణంలో 
శనివారం హనుమాన్ యజ్ఞం అత్యంత వైభో -
వోపేతంగా నిర్వహించారు. తెల్లవారుజామున 
గణపతి పూజ నిర్వహించారు. అనంతరం ఆం -
జనేయస్వామి ఉత్సవ విగ్రహానికి పంచామృత 
మహాభిషేకం చేశారు. పట్టు  వస్త్రా లతో ప్రత్యే-
కంగా స్వామి వారిని అలంకరించి పల్లకిసేవ 
చేపట్టగా ఆలయ ప్రాంగణం  శ్రీరామ నామ స్మ-
రణలతో మార్మోగింది. ఆంజనేయస్వామి భజన 
పాటలు, భక్తి గీతాలను అలపించగా అందరినీ 
అలరించాయి. సంస్కృతి, సంప్రదాయాల ఆచ-
రణతోనే మానవ మనుగడ సాధ్యమని పూజారి 
నర్సింహాచారి అన్నారు. పురాతన సాంస్కృతి 
సంప్రదయాలతోనే వ్యాధులను అరికట్టవచ్చ-
న్నారు. ఆంజనేయ స్వామి అనుగ్రహంతో 
ప్రజలంతా సుఖసంతోషాలతో ఉండాలని 

ఆకాంక్షించారు. యజ్ఞం, పూజలు జరిపిన 
అనంతరం వచ్చిన భక్తులకు ఆలయ నిర్వహ-
కులు తీర్థప్రసాదాలు అందజేయగా చేర్యాల 
పట్టణానికి చెందిన నిమ్మ శ్రీనివాస్ రెడ్డి-అనిత 
దంపతుల సహకారంతో మహా అన్నదానం 
చేశారు. మాలధారణ స్వాములు, భక్తులు పెద్ద 
సంఖ్యలో హాజరయ్యారు.

సంస్కృతి సాంప్రదాయాలతో ఆరోగ్య సమాజం
ఆది ఆంజనేయస్వామి ఆలయంలో ఘనంగా హనుమాన్ యజ్ఞం

గజ్వేల్, మే 17 (ది సిద్ధిపేట టైమ్స్) : సిద్ధిపేట జిల్లా  
గజ్వేల్ మండలం అహ్మదిపుర్ లో శనివారం కరెం-
ట్‌షాక్‌ తో బర్రె మృత్యువాతపడింది. చాడ నర్సారెడ్డి కి 
చెందిన బర్రె  పొలం వద్ద గడ్డి మేస్తూ వెళ్లి ట్రాన్స్ఫార్మర్ 

మెయిన్ వైర్ తగిలి ఈ ప్రమాదం జరిగిందని తెలిపారు. 
పాలు ఇచ్చే బర్రె చనిపోవడంతో రూ. 1 లక్ష నష్టం జరి-
గిందన్నారు. తనకు ప్రభుత్వం ఆర్థిక సాయం చేయాలని 
చాడ నర్సారెడ్డి కొరారు.

కరెంట్ షాక్ తో బర్రె మృతి

చేర్యాల, మే17(ది సిద్ధిపేట టైమ్స్) : చేర్యాల మండల నూతన తహశీ-
ల్దా ర్‌గా దిలీప్ నాయక్ శనివారం బాధ్యతలను చేపట్టా రు. కొండపాక 
మండలం నుంచి తహశీల్దా ర్‌గా విధులు నిర్వహిస్తూ బదిలీపై ఇక్కడికి 
వచ్చారు. ఇక్కడ విధులు నిర్వహించిన తహశీల్దా ర్ సమీర్ అహ్మద్ 
ఖాన్ కొమురంభీమ్ ఆసిఫాబాద్ జిల్లా కు బదిలీపై వెళ్లా రు. ఈ సంద-
ర్భంగా బాధ్యతలు స్వీకరించిన  తహశీల్దా ర్ దిలీప్ నాయక్ మాట్లా డు-
తూ.. మండలంలోని రెవెన్యూ సమస్యల పరిష్కారానికి కృషి చేస్తూ.. 
ప్రజలకు అందుబాటులో ఉండి సేవలందిస్తామని తెలిపారు. ప్రభుత్వ సంక్షేమ పథకాలు, కులం, ఆదాయ, 
ధృవ పత్రాలు అర్హు లైన ప్రతి ఒక్కరికీ చేరువ చేసి మండలాన్ని అభివృద్ధి బాటలో నడిపిస్తానన్నారు. కార్యా -
లయ సిబ్బంది దిలీప్ నాయక్ ను శాలువాతో సత్కరించి, పుష్పగుచ్ఛం అందజేసి స్వాగతం పలికారు. 
అనంతరం కార్యాలయ, రెవెన్యూ సిబ్బంది తో సమావేశమయ్యారు. సిబ్బంది అందరూ తమ విధుల పట్ల 
బాధ్యతగా వ్యవహరిస్తూ ప్రజలకు అందుబాటులో ఉండి ప్రజా సమస్యలను పరిష్కరించాలన్నారు. ప్రాంత 
మాజీ ప్రజాప్రతినిధులు, నాయకులు తదితరులు పాల్గొ ని నూతన తహశీల్దా ర్ కు శుభాకాంక్షలు తెలిపారు.

చేర్యాల తహశీల్దా ర్ గా దిలీప్ నాయక్

గజ్వేల్, మే 17 (ది సిద్ధిపేట టైమ్స్) : అంబేద్క-
ర్ అంటే ఒకే సామాజిక వర్గా నికి పరిమితం 
కాకుండా అందరివాడుగా చూడాలని రాష్ట్ర 
ఎస్సీ, ఎస్టీ కమిషన్ ఛైర్మన్ బక్కి వెంకటయ్య 
అన్నారు. ఆయన కలలు కన్న సమసమాజ 
స్థా పన దళిత బహుజనుల చదువుతోనే సా-
ధ్యమవుతుందని స్పష్టం చేశారు. మామిడాల 
గ్రామంలో అంబేద్కర్, గద్దర్ విగ్రహాల ఏర్పా-
టుకు జరిగిన భూమిపూజలో బక్కి వెంకటయ్య-
తో పాటు తెలంగాణ రాష్ట్ర సాంస్కృతిక సారధి 
ఛైర్మన్ గుమ్మడి వెన్నెల గద్దర్ పాల్గొ న్నారు. ఈ 

సందర్భంగా వెంకటయ్య మాట్లా డుతూ అంబే -
ద్కర్ నిరంతరం బహుజన వర్గా ల అభ్యున్నతి 
కోసం అహర్నిశలు కృషిచేసి భారత రాజ్యాం-
గాన్ని అందించినటువంటి గొప్ప మేధావిగా 
ప్రపంచ దేశాలే గుర్తిస్తున్నాయన్నారు. కానీ 
భారతదేశంలో ఎందుకో బహుజనులను చిన్న 
చూపు చూస్తున్నారని ఆవేదన వ్యక్తం చేశారు. 
అంటరానితనాన్ని రూపుమాపాల్సిన అవసర -
ముందని, ఇప్పటికి కూడా సమాజంలో మనిషిని 
మనిషిగా చూడడం లేదని అన్నారు. బాబాసా-
హెబ్ అంబేద్కర్ రాసిన భారత రాజ్యాంగాన్ని 
గద్దర్ ప్రజల్లో కి తీసుకెళ్లి ప్రజలను చైతన్యపరిచి 
పాట, ఆట, మాట పోరాటాల పటిమతో దళిత 
బహుజనులను ఏకం చేశారని చెప్పారు. గద్దర్ 
ప్రజల గుండెల్లో  చిరస్థా యిగా నిలిచిపోయిన 
లెజెండ్ గా మిగిలారన్నారు. ఈ కార్యక్రమం-
లో పి శంకర్, పోచబోయిన శ్రీహరి, యాదవ్, 
చిప్పల యాదగిరి, తుమ్మ శ్రీనివాస్, బండారు 
దేవేందర్, కొడకండ్ల నర్సింలు, నీరుడి స్వామి, 
కృపానందం, మంద పాండు, ఏఎంసీ ఛైర్మన్ 
వంటిమామిడి మోహన్, కాంగ్రెస్ నాయకులు 
తంబలి శ్రీనివాసు, ఎడ్ల పోచయ్య, కే భూపాల్ 
రెడ్డి, ఎన్ సత్తయ్య పొట్ట అశోక్ కుమార్ 
అంబేద్కర్ సంఘం అధ్యక్షులు ఎడ్ల సత్యం, 
జీడికంటి స్వామి, పరమేశ్, ఆనంద్ నందం, 
గణేష్ మల్లేశం, కృష్ణ, కరుణాకర్, శివకుమా -
ర్, బాబు అంబేద్కర్ వారసులు, తదితరులు 
 పాల్గొ న్నారు.

అంబేద్కర్ మార్గం అనుసరణీయం

హైదరాబాద్‌, మే 17 (ది సిద్ధిపేట టైమ్స్): 
ప్రభుత్వ ఉద్యోగులు, పెన్షనర్ల పట్ల తెలంగాణ ప్ర -
భుత్వం అనుసరిస్తున్న వైఖరిపై బీఆర్ఎస్ నిరసన 
తెల్పనున్నది. సమస్యల సాదనకు ప్రభుత్వంపై 
ఉద్యమించేందుకు త్వరలోనే పూర్తిస్థా యి కార్యా-

చరణ ప్రకటించనున్నట్టు  బీఆర్‌ఎస్‌ వర్కింగ్‌ 
ప్రెసిడెంట్‌ కే తారకరామారావు, మాజీ మంత్రి 
హరీశ్‌రావు వెల్లడించారు. హైదరాబాద్‌లోని 
హరీశ్‌రావు నివాసంలో కేటీఆర్‌, హరీశ్‌రావు 
ఆధ్వర్యంలో ఉద్యోగ సంఘాల నాయకులు, రిటైర్డ్‌ 
ఉద్యోగులు, ఉపాధ్యాయ సంఘాల నేతలు సమా -
వేశమయ్యారు. గత 18 నెలల్లో  రాష్ట్ర ప్రభుత్వం 
ఉద్యోగులు, రిటైర్డ్‌ ఉద్యోగుల పట్ల వ్యవహరిస్తున్న 
తీరుపై సమావేశంలో విస్తృతంగా చర్చించారు. 
ఉద్యోగుల సమస్యల పరిషారం కోసం రాష్ట్ర ప్ర -
భుత్వంపై ఒత్తిడి తీసుకురావడానికి చేపట్టా ల్సిన 
పకడ్బందీ కార్యాచరణ రూపకల్పనపై లోతుగా 

సమాలోచనలు జరిపారు. లక్షల మంది ప్రభు-
త్వ ఉద్యోగులు, విశ్రాంత ఉద్యోగులు, పెన్షనర్ల 
హక్కులు, డిమాండ్లపై స్పందించడం ప్రధాన 
ప్రతిపక్షంగా తమ బాధ్యత అని బీఆర్‌ఎస్‌ భావి-
స్తున్నది. రాష్ట్ర ప్రభుత్వం ఇచ్చిన హామీలు నెర -
వేర్చకపోవడం, డీఏ బకాయిలు, పీఆర్సీ వంటి 
ప్రధాన డిమాండ్లను పట్టించుకోకపోవడం, రిటైర్డ్‌ 
ఉద్యోగులకు పెన్షన్‌, రిటైర్మెంట్‌ బెనిఫిట్స్‌ను అం -
దించకుండా సతాయించడం, హామీలపై నిలదీ-
స్తున్న ఉద్యోగులపై వేధింపులు వంటి అంశాలను 
ఆయా సంఘాల నేతలు సమావేశంలో కేటీఆర్‌, 
హరీశ్‌రావు దృష్టికి తీసుకొచ్చారు. రిటైర్డ్‌ ఉద్యో-

గులు వృద్ధా ప్యంలో తమకు రావల్సిన బెనిఫిట్లపై 
ప్రభుత్వ కార్యాలయాల చుట్టూ  తిరుగుతూ 
పడుతున్న ఇబ్బందులను ఏకరవు పెట్టా రు. తమ 
హకులు, ఆకాంక్షల పట్ల నిర్లక్ష్యంగా వ్యవహరిస్తు -
న్న రాష్ట్ర ప్రభుత్వంపై ఉద్యోగుల్లో  తీవ్ర అసంతృప్తి, 
ఆగ్రహం నెలకొన్నదని గుర్తుచేశారు. ఈ పరిస్థితు-
ల్లో  ప్రభుత్వ ఉద్యోగులకు అండగా నిలవాల్సిన 
అవసరాన్ని బీఆర్‌ఎస్‌ నాయకత్వం గుర్తించింది. 
ప్రధాన ప్రతిపక్షంగా, లక్షల మంది ఉద్యోగుల-
ను రాష్ట్ర ప్రభుత్వం ఇబ్బందులకు గురిచేస్తుంటే 
చూస్తూ ఊరుకోబోమని కేటీఆర్‌, హరీశ్‌రావు 
స్పష్టంచేశారు.

సర్కారుపై బీఆర్ఎస్సర్కారుపై బీఆర్ఎస్సమరంసమరం
ఉద్యోగులు, పెన్షనర్ల డిమాండ్లపై పోరు

నిజామాబాద్, మే 17(ది సిద్ధిపేట టైమ్స్) : త్వర-
లోనే రాష్ట్ర మంత్రివర్గ విస్తరణ జరిగే అవకాశం 
ఉందని టీపీసీసీ చీఫ్, ఎమ్మెల్సీ మహేశ్ కుమార్ 
గౌడ్ వెల్లడించారు. రకరకాల సమీకరణాలతోనే 
మంత్రి వర్గ విస్తరణ జాప్యం జరుగుతోందని వెల్ల -
డించారు. మంత్రి పదవుల కోసం ఆశావహులు 
ఎక్కువ మంది ఉన్నారని, ఖాళీలు మాత్రం తక్కువ 
ఉన్నాయన్నారు. అందుకే మంత్రివర్గ విస్తరణకు 

జాప్యం జరుగుతోందని స్పష్టం చేశారు. శనివారం 
నిజామాబాద్ లో ఆయన మీడియాతో మాట్లా డారు. 
మంత్రివర్గ విస్తరణ అనేది సీఎం రేవంత్ రెడ్డి తీసు -
కోవల్సిన నిర్ణయమని చెప్పారు. దానికి హైకమాండ్ 
ఆమోదం తెలపాలన్నారు. తాము కేవలం 
సలహాలు, సూచనలు మాత్రమే ఇస్తామని అన్నారు. 
వీలైనంత త్వరగా మంత్రివర్గ విస్తరణ కావాలని కో -
రుకుంటున్నట్లు  మహేశ్ కుమార్ గౌడ్ చెప్పారు. 
మంత్రుల అవినీతి విషయంపై మంత్రి కొండా 
సురేఖ చేసిన వ్యాఖ్యలపై ఆయన స్పందించారు. 
మంత్రి వ్యాఖ్యలను కావాలనే వక్రీకరించారని 
వివరణ ఇచ్చారు. సామాజిక మాధ్యమాల్లో  తప్పుడు 
ప్రచారం చేసిన వారిపై కేసు పెడతామని హెచ్చ-
రించారు. సోషల్ మీడియాలో ఫేక్ ప్రచారాలపై 
మధ్యప్రదేశ్ రాష్ట్ర ప్రభుత్వం తీసుకున్న విధానాన్ని 
తెలంగాణలో అమలు చేస్తామన్నారు. ఈ నెల 26, 

27 తేదీల్లో  టీపీసీసీ కార్యవర్గం ఖరారయ్యే చాన్స్ 
ఉందన్నారు. మరోవైపు రాష్ట్రంలో సీఎం రేవంత్ 
రెడ్డి మార్పుపై జరుగుతోన్న ప్రచారాన్ని టీపీసీసీ 
చీఫ్ ఖండించారు. ఇది ముమ్మాటికీ ప్రతిపక్షాల 
కుట్ర అన్నారు. సంక్షేమం, అభివృద్ధి విషయంలో 
దూసుకుపోతున్న కాంగ్రెస్ ప్రభుత్వంపై బురద 
జల్లేందుకే ప్రతిపక్షాలు తప్పుడు ప్రచారం చేస్తు -
న్నాయని మండిపడ్డా రు. మహిళా కాంగ్రెస్ ఆం-
దోళనపై స్పందించిన ఆయన తమ పార్టీలో ఆం-
దోళనలు సర్వ సాధారణమన్నారు. మహిళలకు 
కాంగ్రెస్‌లో ఉన్న ప్రాధాన్యం మరే పార్టీలో లేదని  
వివరణ ఇచ్చారు.

త్వరలో మంత్రివర్గ విస్తరణ

హైదరాబాద్, మే 17(ది సిద్ధిపేట టైమ్స్) : అనాధ 
పిల్లలకు ఆరోగ్యశ్రీ కార్డు ల పంపిణీ రాష్ట్ర చరిత్రలో 
ఒక మైలురాయిగా నిలుస్తుందని రాష్ట్ర రవాణా 
బీసీ సంక్షేమ శాఖ మంత్రి పొన్నం ప్రభాకర్ 
అన్నారు. హైదరాబాద్ జిల్లా లో ఉన్న అనాధ పి-
ల్లలకు ఇప్పటికే కుల ధ్రువీకరణ, ఆధార్ కార్డు లు 
అందజేశామన్నారు. శనివారం టూరిజం ప్లా జా 
హోటల్‌లో మహిళా శిశు సంక్షేమ శాఖ ఆధ్వ-
ర్యంలో జరిగిన అనాధ, నిరాశ్రయులైన పిల్లలకు 
మంత్రి సీతక్కతో కలిసి ఆరోగ్యశ్రీ కార్డు ల పంపిణీ 

చేశారు. అనాధ పిల్లలకు అండగా ఉంటూ 
వారిలో మనోధైర్యాన్ని  కలిగించి, వారి జీవిత 
లక్ష్యం వైపు వెళ్లే విధంగా మహిళా సంక్షేమ శాఖ 
ప్రత్యేక చొరవ చూపాలని మంత్రి ఈ సందర్భంగా 
సూచించారు. రాష్ట్రంలోనే తొలిసారిగా హైదరా-
బాద్ జిల్లా లోని అనాధ, నిరాశ్రయులైన పిల్లలకు 
ఆరోగ్యశ్రీ హెల్త్ కార్డు లు అందించడంలో ప్రత్యేక 
చొరవ చూపిన జిల్లా  కలెక్టర్ అనుదీప్ దురిశెట్టి 
ని మంత్రి అభినందించారు. ఇదే స్ఫూర్తితో రాష్ట్ర -
వ్యాప్తంగా త్వరలో అమలుచేయనున్నట్లు  మంత్రి 
పొన్నం స్పష్టం చేశారు. రాష్ట్ర మహిళా శిశు 
సంక్షేమ, పంచాయత్ రాజ్ శాఖ మంత్రి ధనసరి 
అనసూయ సీతక్క మాట్లా డుతూ.. దేశంలోనే 
మొదటిసారిగా హైదరాబాద్ లో 2200 అనాధ, 
నిరాశ్రయులైన పిల్లలకు ఆరోగ్యశ్రీ కార్డు లు అం-
దజేసినట్లు  వివరించారు. మహిళా శిశు సంక్షేమ 
శాఖలో విప్లవాత్మక మైన నిర్ణయాలు తీసుకుంటు -
న్నామని వెల్లడించారు. ప్రభుత్వమే కుటుంబంగా 
ప్రభుత్వం,అధికారులు అనాధ పిల్లలకు ఆరోగ్యశ్రీ 
పథకం అమలు చేస్తున్నదన్నారు. తల్లిదండ్రుల-
ను కోల్పోయిన పిల్లలకు అంగన్వాడీ కేంద్రాలు, 
స్త్రీ శిశు సంక్షేమ శాఖ చేరదీయడం కనీస 
బాధ్యత అన్నారు. మానవత్వం జోడించి అనాధ 
పిల్లలు ఆత్మవిశ్వాసంతో అడుగులు ముందుకు 
వేసేలా ఆటలు పాటలు చదువులో అగ్రభాగాన 
ఉండేలా కృషి చేయాలని సూచించారు. త్వరలో 
రాష్ట్రవ్యాప్తంగా అనాధ, నిరాశయులైన పిల్లలకు 
ఆరోగ్యశ్రీ హెల్త్ కార్డు లను అందిస్తామని, వారి 
సంక్షేమం కోసం పని చేస్తామని తెలిపారు. జిల్లా -
లోని అన్ని అంగన్వాడి కేంద్రాల ద్వారా కూలీల 

పిల్లలకు అల్పా-
హారం అందించే 
దిశగా ప్రభుత్వం 
పరిశీలన చేస్తుం-
దని తెలిపారు. ఈ 
కా ర్య క్ర మం లో 
2,200కి పైగా 
అనాథ , నిరాశ్రు-
లైనా చైల్డ్  కేర్ 
ఇన్స్టిట్యూట్ లోని 
పిల్లలకు ఆరోగ్య-

శ్రీ కార్డు లు అందజేశారు. ఈ కార్డు ల ద్వారా 
95కి పైగా గుర్తింపు పొందిన ఆసుపత్రుల్లో  
180కి పైగా వైద్య చికిత్సలు ఉచితంగా పొందే 
అవకాశం లభించింది. హైదరాబాద్ జిల్లా  కలెక్ట-
ర్ అనుదీప్ దురిశెట్టి మాట్లా డుతూ జిల్లా లోని 50 
చైల్డ్  కేర్ ఇన్స్టిట్యూట్ లలోని 4వేల మంది పిల్ల -
లకు కుల, జనన, ఆధార్ ధ్రువపత్రాలను రెండు 
దశల్లో  అందించినట్లు  వివరించారు. అనాధ 
పిల్లల ఆరోగ్య సమస్యల కోసం మెరుగైన వైద్య 
సేవలందించేందుకు ప్రభుత్వం తరఫున అనాధ 
పిల్లలకు రాజీవ్ ఆరోగ్యశ్రీ వర్తింప జేశామన్నారు. 
పిల్లలందరికీ రేషన్ కార్డు లు అందించడం జరుగు-
తుందన్నారు. ఆర్ఫన్ కార్డు  ఆధార్ నెంబర్ ఐడి 
గా చికిత్స అందించడం జరుగుతుందన్నారు. 
అనాధ, నిరాశ్రాయుల పిల్లలు ఈ అవకాశాన్ని 
సద్వినియోగం చేసుకొని ఉన్నత శిఖరాలను 
చేరుకోవాలని పిలుపునిచ్చారు. ఈ సందర్భంగా 
మంత్రులు పిల్లలతో ముచ్చటగా ఫోటోలు దిగి 
వారితో కలిసి సహపంక్తి భోజనం చేశారు. ఈ  
కార్యక్రమంలో రాజ్యసభ సభ్యుడు అనిల్ కుమార్ 
యాదవ్ , హైదరాబాద్ మేయర్  గద్వాల్ విజయ-
లక్ష్మి , డిప్యూటీ మేయర్  మోతే శోభన్ శ్రీలత రెడ్డి, 
మహిళా శిశు సంక్షేమ శాఖ ప్రధాన కార్యదర్శి  
అనిత రామచంద్రన్, డైరెక్టర్ నిర్మల కాంతి వెస్లీ,   
జిల్లా  కలెక్టర్ అనుదీప్ దురిశెట్టి, అదనపు కలె-
క్టర్ ముకుంద రెడ్డి,డి డబ్ల్ యు ఓ అక్కేశ్వరరావు,  
డిస్టిక్ కో ఆర్డినేటర్ ఆరోగ్యశ్రీ సాయి నారాయణ 
గౌడ్, డిస్టిక్ మేనేజర్ మహబూబ్ పాషా,  సీ-
డీపీవోలు, ఐసీడీఎస్, ఐసీడీఎస్  సిబ్బంది  
పాల్గొ న్నారు.

అనాధలకు ఆరోగ్యశ్రీ హెల్త్  కార్డు లు
రాష్ట్ర  మంత్రి పొంగులేటి 
జగిత్యాల, మే 17(ది సిద్ధిపేట టైమ్స్) :  రైతులు, 
ప్రజల భూ సమస్యలను సత్వరమే పరిష్కరించేం-
దుకే భూభారతి చట్టాన్ని  తీసుకొచ్చామని రాష్ట్ర 
రెవెన్యూ మంత్రి పొంగులేటి శ్రీనివాస‌రెడ్డి స్పష్టం 
చేశారు. శనివారం జగిత్యాల జిల్లా  బుగ్గా రం 
మండల కేంద్రంలో భూభారతి పైలెట్ ప్రాజెక్టు  
కింద ఏర్పాటు చేసిన రెవెన్యూ సదస్సును మంత్రి 
శ్రీనివాస‌రెడ్డి ప్రారంభించారు. ఈ సందర్భంగా 
ఆయన మాట్లా డుతూ.. భూభారతి చట్టం దేశంలోని 
రోల్ మోడల్ గా నిలుస్తుందని ధీమా వ్యక్తం చేశారు. 
భూ చట్టా లపై 18 రాష్ట్రాల్లో   అధ్యయనం చేశామని 
చెప్పారు. అక్కడ భూ సమస్యలకు సంబంధించి 
ఏమేం చర్యలు చేపట్టా రో తెలుసుకున్నామన్నారు. 
అన్నింటినీ క్రోడీక‌రించి తర్వాతే భూభారతి చ‌ట్టాన్ని  
రూపొందించామ‌ని తెలిపారు. పేదలకు న్యాయం 
చేయడమే లక్ష్యంగా ముందుకు సాగుతున్నామని 
వివరించారు. పేదవారికి న్యాయం జరగాలని, 
భూమి ఉన్న ఆసాములకు ఇబ్బందులు కలగవద్దని 
ఉద్దేశంతో... లక్షలాదిమంది ప్రజలు, మేధావుల 
అభిప్రాయాలు సేకరించి భూభారతి చట్టాన్ని  తీసు-
కొచ్చామని తెలిపారు. రెవెన్యూ వ్యవస్థను రాష్ట్రంలో 

మళ్లీ బలోపేతం చేస్తున్నామని చెప్పారు.  ఆ మేరకు 
జూన్ 2 నుంచి రాష్ట్రంలోని పదివేల పైగా రెవెన్యూ 
గ్రామాలకు రెవెన్యూ అధికారులకు కేటాయిస్తామని 
చెప్పారు.       గత సీఎం కేసీఆర్ నలుగురు వ్యక్తులతో 
కలిసి నాలుగు గోడల మధ్య ధరణి చట్టాన్ని  తీసు-
కొచ్చి ప్రజలను తిప్పలు పెట్టా రని ఆరోపించారు. 
పైలెట్ ప్రాజెక్టు  కింద చేపట్టిన రెవెన్యూ గ్రామ 
సదస్సుల్లో  వచ్చిన భూ సమస్యలకు సంబంధిం-
చిన దరఖాస్తులను సత్వరమే పరిష్కరించేందుకు 
చర్యలు తీసుకుంటున్నామని తెలిపారు. వివిధ భూ 
సమస్యలకు సంబంధించి 13వేల దరఖాస్తులు 
వచ్చాయని, వీటిని సత్వరమే పరిష్కరించేందుకు 
దృష్టి పెట్టా మని పేర్కొన్నారు. ప్రతి భూ సమస్యకు 
పరిష్కారం లభించే విధంగా భూభారతి చట్టాన్ని  రూ-
పొందించామని, త‌హ‌శీల్దా ర్ స్థా యి నుంచి సిసిఎ-
ల్ఏ వరకు అధికారాలను వికేంద్రీకరించి రైతులకు 

మేలు జరిగేలా చూస్తున్నామన్నారు. భూ సమస్యల-
కు సంబంధించి ఆపిల్ చేసుకునే అవకాశం ఉందని 
తెలిపారు. ఈ నెల ఆఖరి వరకు రాష్ట్రవ్యాప్తంగా 
ఇందిరమ్మ నిర్మాణం చేపట్టేందుకు లబ్ధిదారుల 
ఎంపిక పూర్తి పూర్తి చేస్తామని, అర్హు లైన పేదలకు 
ఇందిరమ్మ ఇల్లు  అందించి తీరుతామని ఈ కార్య-
క్రమం ఐదేళ్ల వరకు కొనసాగుతుందన్నారు. ప్రతి 
పేదవాడి సొంతింటి కల నెరవేరుస్తామన్నారు.  భూ 
సమస్యల పరిష్కారానికి రాష్ట్రంలో  సర్వేయర్లను ని-
యమిస్తున్నామని వివరించారు. ప్రతి మండలంలో 
10 నుంచి 15 మందిని నియమిస్తామని తెలిపారు. 
జూన్ 2 నుంచి తెలంగాణ రాష్ట్రంలో రెవెన్యూ వ్యవ-
స్థను మరింత బలోపేతం చేస్తున్నామని ఇందులో 
భాగంగా 10, 956 రెవెన్యూ గ్రామాలకు రెవెన్యూ 
అధికారులను కేటాయిస్తామని తెలిపారు. డిసెంబర్ 
31 కి భూమి అమ్మకాలు కొనుగోలు సంబంధించి 
పక్కాగా లెక్కలు తీసేలా భూభారతి చట్టంలో రూ-
పొందించామని తెలిపారు.  ఈ సంద‌ర్భంగా మంత్రి 
పొంగులేటి రైతులకు భూహక్కు పత్రాలు పంపిణీ 
చేశారు. ఈ కార్యక్రమంలో మంత్రితో పాటు ధర్మ-
పురి ఎమ్మెల్యే ప్రభుత్వ విప్ అడ్లూ రి లక్ష్మణ్ కుమార్, 
జగిత్యాల ఎమ్మెల్యే సంజయ్ కుమార్ జిల్లా  కలెక్టర్ 
సత్యప్రసాద్ పాల్గొ న్నారు.

సత్వర పరిష్కారం కోసమే భూభారతి


